
Бул макалада кыргыз комуз күүлөрдүн эволюциялык мү-
нѳздѳгү ѳнүгүшү тууралуу маалымат берилди. Элдик музы-
кант-аткаруучулардын күүлөрдү аткарууда спецификалык 
формаларынын жана жанрдык өзгөчөлүктөрүнүн пайда болу-
шу жана алардын өсүшү жѳнүндѳ баяндалат. Алардын чыгар-
мачылыктары жана репертуарлары ѳткѳн мезгилдерде коом-
дук чөйрөнүн көркөм табитине, музыкалык кабыл алуусуна 
жараша, анча чоң эмес, обон мүнөздүү күүлөрдөн баштап, зал-
кар-классикалык күүлөр багытында болгондугу жана күүлөр 
түрдүү мазмунга жана мүнөзгө: лирикалык, патриоттук, та-
машалуу, дастан ж. б. күүлөр тууралуу изилденип жазылды. 
Элдик күүлөрдүн өнүгүү жолунда, алардын көлөмү, түзүлүшү 
боюнча кѳркѳм мазмундуулукка, темалуулукка, программалуу-
лукка ээ экендиги аныкталды. Макалада кыргыз комуз музыка-
сынын эволюциясына азыноолак ой топтоого аракеттендик. 

Негизги сѳздѳр: комуз, күү, жанр, форма, дастан, фольк-
лор, аспаптар, классикалык, программалуулук. 

В данной статье представлена информация об эволюции 
кыргызских народных инструментальных мелодий. Было про-
ведено немного исследований о исполнительстве новых формах 
инструментальных кюу, а также развитие жанровых разно-
видности. Их произведение и исполнительский репертуар 
варьируется в зависимости от художественного вкуса и музы-
кального восприятия общественной среды того времени, начи-
ная от небольших мелодических инструментальных мелодий, в 
том, что она объемна и обязательно мелодия имеет разный 
смысл и характер: лирический, патриотический, юмористиче-
ский, эпический. Было четко определено, что народные инст-
рументальные мелодии обладают значимостью, тематично-
стью, программностью по их объему, структуре, развития.  

Ключевые слова: комуз кюу, жанр, форма, дастан, фоль-
клор, инструменты, классический, программность. 

This article provides information about the evolution of Kyr-
gyz folk instrumental melodies. Emergence and growth of new forms 
and genre features of folk musicians performing instrumental melo-
dies. Their works and performance repertoire, depending on the 
artistic taste and musical perception of the society at that time, ran-
ged from small instrumental melodies to huge classical melodies, 
and inevitably melodies had different content and character: lyrical, 
patriotic, humorous. Many types of melodies have been studied. In 
the course of the development of folk instrumental melodies, it was 
clearly determined that their volume, structure, their content, theme, 
programming. In the article, considering the evolution of Kyrgyz 
folk instrumental music, we focus on four issues. 

Key words: komuz, melody, genre, form, epic, folklore, instru-
ments, classical, programming. 

Кыргыз элдик аспаптык күүлөрү байыртадан бери 
эле интенсивдүү түрдөө өнүгүү менен, өз алдынча 

масштабдуу көркөм аткаруучулук маданиятынын кан-
дайдыр бир деңгээлдеги бийиктигине жете алды. Эл-
дик аспаптык аткаруучулук өнөрүнүн эволюциялык 
тенденциясы XIX кылымдан баштап эле ачык байкал-
ган. Анткени, бул мезгилдерден баштап, элдик аспап-
тык аткаруучулук өнөрүнүн өнүгүү жолу боюнча биз 
кеңири маалыматтарды ала алабыз. Анда, кандайдыр 
бир деңгээлде аспаптык аткаруучулуктун жүзү жана 
элдик аспаптык күүлөрдүн стилистикасы, тематизми, 
обондук материалды колдонуу ыкмалары, ошондой 
эле алардын тээ эң алгачкы мезгилдеринен баштап эле, 
салттуулугу боюнча кеңири мүнөздөмө алууга болот.  

XIX жана XX кылымдар ичи элдик аспаптык ат-
каруучулук жанрдык жагдайында, төкмөлүк (импро-
визациялык) салттуулуктагы өнүккөндүгүн баамдай-
быз. Кыргыз музыкасында вариациялуулук тууралуу 
музыка таануучу жана фольклорчу И.И. Земцовский 
мындайча жазган: “... жагымдуу обонду вариациялоо 
жашоодогу толук жандуу жана эркин тиричиликтин 
эң бийик көрүнүшү катары көңүл-куунактуулукту 
пайда кылган” [6, 99-б.]. Окумуштуу айткандай, кыр-
гыз элдик музыканты (обончу же күүчү) кандайдыр 
обондуу ырдын же аспаптык күүнүн кайрыктарын 
алып, аны түрлөнтүп, кайруулар менен байытып, ва-
риациялап, ага кандайдыр бир деңгээлде жаңы түзү-
лүштү, форманы жараткандыгын айтууга болот.  

Бул мезгилдер ичинде элдик аспаптык күүлөр-
дүн жанрдуулугунун: камбаркандар, кербездер, бо-
тойлор, шыңгырамалар, кер-толгоолор ж. б. Түрдүү-
лүгүнүн өнүгүүсү болуп өткөн. Элдик аспаптык күү-
лөрдүн мындай өнүгүү процесси бирдиктүү нуктагы 
багытта өнүгүү жолуна багытталган эмес. Себеби, ал 
мезгилдеги чыгармачылык күчтөрдөгү көркөм атка-
руучулук тенденциясы, өз алдынчалыгы жана татаал-
дыгы, ошондой эле көп тармактуулугу менен мүнөз-
дөлөт. Мында, ошону менен бирге, чыгармачылык 
чөйрөнүн өнүгүүсү бир муундан экинчи муунга өтү-
шү менен, жаңы чыгармачыл ой толгоолорго жана 
идеяларга сугарылгандыгын көрөбүз. 

Мындай чыгрмачылык интенсивдүү кыймыл, та-
рыхый шарттарга байланыштуу болуп өткөн. Жалпы 
тиричиликтин шарты менен музыкалык формалардын 
жашоосу да өзгөрүүгө дуушар болгон. XIX кылымга 
чейинки мезгилдеги элдик аспаптык аткаруучулук 

чөйрөнү биз көрсөткүч катары ала албайбыз. Себеби, 
ал мезгилдердеги коомчулуктагы музыкалык чөйрө-
дөгү элдик аспаптык аткаруучулуктун өнүгүүсү бо-
юнча анча ачык, так маалыматтарды бере алган жок. 
Ал эми, XIX кылымдын башы менен, элдик профес-
сионал-музыканттардын чыгармачыл чөйрөсү эл 
ичинде оозго алаарлык болгон (Балык, Музооке, Арс-
танбек ж.б.) [8, 83-б.]. Бул мезгилдерден баштап, 
элдик залкар профессионал-музыканттардын элдин 
жашоо-тиричилиги менен тыгыз байланыштагы чы-
гармачылык жана аткаруучулук ишмердүүлүктөрү 
бир топ кызыгууларды пайда кылган. Убакыттын өтү-
шү менен, көркөм элдик аспаптык күүчүлѳрдүн ар 
кандай мектептеринин (түштүк – Ниязаалы, таластык 
– Тайкожо сурнайчы, көлдүк – Арстанбек, нарындык 
– Сейилкан сыяктуулар) пайда болушун байкайбыз.  

Сөзсүз түрдө, аталган аймактардагы чыгармачыл 
элдик залкар музыканттардын аткаруучулук ишмер-
дүүлүктөрү, кошуна кытай жергесиндеги кыргыздар-
дын жана казак элинин, чыгармачылык чөйрөлөрү ме-
нен карын-катнашта болгондугу белгилүү. Мындай 
чөйрөлөрдө, элдик залкар музыкант-аткаруучулар-
дын бири-бири менен чыгармачыл байланышы жана 
аткаруучулук ишмердүүлүктөрүнүн түздөн түз өнү-
гүү жолунда болушу, элдик аспаптык аткаруучулугу-
нун жаңы дем, жаңы күч, жаңы чыгармачылык идея 
менен өнүгүүсү болуп өткөндүгүн айта алабыз. Сөз-
сүз түрдө, бул жагдай аткаруучулуктун жаңы форма-
ларынын жана жанрдык өзгөчөлүктөрүнүн пайда 
болушуна алып келген. 

Элдик аспаптык күүчүлүк өнөрүнүн өнүгүүсүн-
дө, анын жанрдуулугунун жана түрдүү формалардагы 
ыкмаларынын, эл алдындагы концерттик жагдайы-
нын шарттарына таасирин көрсөтө алган. Концерттик 
ѳнѳрлѳрүндѳ (аш-тойлордо, майрамдарда, маараке-
лерде ж.б.) сөзсүз түрдө эки музыкант-аткаруучунун 
өнөрлөрү таймашуу формасында жүргүзүлгөн. Алар-
дын чыгармачылыктары жана аткаруучулук репер-
туары ошол мезгилдеги коомдук чөйрөнүн көркөм 
табитине, музыкалык кабыл алуусуна жараша, анча 
чоң эмес, обон мүнөздүү аспаптык күүлөрдөн баштап, 
залкар-классикалык күүлөр көлөмүндө болгон. Сөз-
сүз түрдө күүлөр түрдүү мазмунга жана мүнөзгө: ли-
рикалык, партриоттук, тамашалуу ж. б. ээ болгон. 

Элдик аспаптык күүчүлүк ѳнѳрүндѳ жанрдык 
жагдайы боюнча, жергебиздин ар кайсы аймактары 
боюнча бирдиктүү нукта болгон эмес. Ар бир аймак-
тык (түштүк, түндүк) күүчүлүк мектептери боюнча, 
элдик аспаптык музыканттарынын ар бири өзүнүн 
аймактык аткаруучулук мектебинин кызыкчылыгын, 
өзгөчөлүктөрүн, чеберчилик ыкмаларын көрсөтүүгө 
кызыктар болушкан. Ошондой болсо да, кайсы гана 
аймактын аспаптык аткаруучулук мектеби болбосун, 
алардын баардыгында жалпы чыгармачыл күчтөрдүн 

бирдиктүүлүк тенденциясы болуп өткөн. Демек, эл-
дик аспаптык музыкасынын өнүгүү процессинде, эл-
дик музыкант-күүчүлѳрдүн чыгармачылыктары да, 
ишмердүүлүктөрү да бири-биринен үзгүлтүктө бол-
бостон өнүгүү жолунда болгондугун көрөбүз. 

Комуз музыкасынын өнүгүүсү, ар кайсы аймак-
тарынын салттуулук жолунда болуу менен бирге, бир 
муундан экинчи муунга өтүүсү болуп өткөн. Улуу 
муундардын учугун улаган Күрөңкөй, Арстанбек, 
Ниязаалылардын комузда күүчүлүк мектептеринин 
бири-бири менен, чыгармачылык тыгыз байланышты-
гын көрө алабыз. Буга, залкар комузчу-күүчү Арстан-
бек, түндүктү түрө кыдыруу менен бирге, түштүктө 
болуп, Самарканд, Ташкент, Анжиян, Фергана шаар-
ларын аралап, жалпы элдин жашоосу менен тааны-
шып, чыгармачыл чөйрө менен баарлашкандыгы ми-
сал боло алат. 

Элдик аспаптык акын-күүчүлүк өнөрүнүн эволю-
циялык калыптануу этаптарында жана өнүгүүсүндө ат-
каруучулардын репертуарларынан салттуу күүлөрдүн 
ар кандай формаларында: бир темалуу, көп темалуу, 
рондо, вариация ж. б. түрлөрүндө кезиктире алабыз.  

19-жүз жылдыкта кыргыз элдик аспаптык күү 
аткаруучулугунда, түрдүү формалардагы, жанрларда-
гы, көлөмдөгү жана аткаруучулук чеберчилик жагда-
йында татаал-жеңилдиги боюнча, бир катар аспаптык 
күүлөрдүн үлгүлөрүн мурас катары, кийинки муун-
дарга сакталып калгандыгын билебиз. Алардын ара-
сында залкар классикалык күүлөр менен катар, өздүк 
көркөм чыгармачылык деңгээлиндеги аспаптык күү-
лөр да бар. Алар бир темалуулугу жана обон мүнөз-
дүүлүгү менен айырмаланат. 

Камбаркан күү жанры тээ комуз аспапбынын 
пайда болушу менен өсүп-өнүгүп, жалпы музыкалык 
чөйрөгө кеңири тарагандыгы бизге белгилүү. Ал эми, 
Кербездер болсо, залкар комузчу-күүчү Токтогулдун 
чыгармачылыгы менен байланышкан. Бул жанрдын 
пайда болушун Токтогулдун чыгармачылык жана ат-
каруучулук өнөр жагдайында новатордугун айтууга 
болот. Ботой, Шыңгырамалар болсо, салттуу түрдө 
байыртадан келе жаткандыгын белгилүү.  

Комуз күүлөрүнүн эволюциялык өнүгүүсүндө, 
ар тараптуу чыгармачыл тажрыйбаларды колдонуу 
процесси жүргүзүлгөн. Мында, бир катар аспаптык 
күү жанрларынын тенденциялары жана көп кырдуу-
луктары кайчылаш түрдө, имитациялык белгилери, 
вариациялык жана импровизациялык өнүгүүлөрү би-
римдикте болуп өтөт. Мисалы, Токтогулдун “Тогуз 
кайрык” (девят вариаций) күүсүнүн вариациялуулу-
гун жана негизги теманын кезеги менен түрдүү мү-
нөздө кайталануусун көрөбүз. Ошондой эле, элдик ас-
паптык аткаруучулук реперуарынан көптөгөн жанр-
дык белгилери боюнча, арман (“Кыздын арманы”), 
бий (“Селкинчек”), эпикалык (Жолой “Эски Бөкөй”, 

Муратаалы “Ботой”), күйгөн (“Дарты өттү”), лирика-
лык (“Паризат”), тамаша (“Такмаза”), вариация (“Беш 
кайрык”, Карамолдо “Мас күйөө”), рондо (Карамолдо 
“Жаа толгоо”, Муратаалы “Кер толгоо”) сыяктуу түр-
дүү мүнөздөгү күүлөрдү кеңири кезиктиребиз. 

Кыргыз элдик аспаптык күүлөрүнүн классика-
лык үлгүлөрү да сакталып, элдик музыкант-күүчүлѳр-
дүн чөйрөсүндө кеңири тараган. Алар өзүлөрүнүн 
көлөмү, фомалары, түзүлүш-структуралары боюнча 
импровизациялуу келишет. Ошондой болсо да, аспап-
тык күүлөрдүн импровизациялуулугу өзүнчө кандай-
дыр бир белгилүү нормаларда болгон. Бул жагдайда 
Музыка изилдөөчү жана этнограф А.В. Затаевич өзү-
нүн оюн мындайча билдирген: “Ар бир күү: а) күүнүн 
аталышы менен анын программалык мазмунун, чы-
гармачылык ой толгоосун билдирген, жекече көркөм 
образдуулукка; б) негизги музыкалык темага же бир 
канча темага; в) ладдуулукка; г) аткаруучулук ыкма-
лардын биримдүүлүгүнө ээ” [1, 17-б.]. Демек, изил-
дөөчүнүн мындай билдирүүсүнөн, биз элдик аспап-
тык күүлөрдүн нечендеген кылымдар бою өнүгүү жо-
лунда болуу менен бирге, алардын көлөмү, түзүлүшү 
ж. б. боюнча кандайдыр бир бүтүндүү ой толгоону 
билдирүү менен, мазундуулукка, темалуулукка, прог-
раммалуулукка ээ экендигин ачык айта алабыз. 

Классикалык Камбаркан жанры акырындык ме-
нен залкар комузчу-күүчү Муратаалынын замандаш-
тарынын репертуарында кеңири кездеше баштайт 
(Карамолдо “Терме Камбаркан”, Ы. Туманов “Ооган 
Камбаркан”, А. Огонбаев “Маш Камбаркан”, Асанаа-
лы “Казак Камабркан”, Актан “Алгабас Камбаркан” 
ж.б.). Мында, алардын негизги теманын кандайдыр 
бир деңгээлде өнүктүрүлүүсү болуп өтөт. Алардын 
негизги темасы бирдей болгону менен, бири-бири ме-
нен мазундуулугу, түрдүү мүнөздүүлүгү, түзүлүшү 
боюнча айырмачылыктары жана өзгөчөлүктөрү бар 
экендигин байкайбыз.  

XIX кылым – өзүнүн жанрдуулугунун молдугу 
менен айкалышкан, элдик аспаптык күүлөрдүн өнүгүү-
сүнүн доору болду. Күүчүлүк чыгармачылыкта обон-
дуулуктун салттуулугу, аспаптык күүлөрдүн тематиз-
мине дем берүү менен, анын өнүгүүсүн жандандыруу-
га көмөгүн көрсөттү. Кийинки XX кылымдын аягына, 
XXI кылымдын башына салыштырмалуу XIX жүз 
жылдыкта элдик аспаптык аткаруучулук өнөрүндө, эл-
дик аспапчы-музыканттардын чыгармачылык жана ат-
каруучулук ишмердүүлүктөрү кенен кулач жаюу ме-
нен бирге, музыка чөйрөсүндө бир кыйла кеңири та-
раган. Күүчүлүк чыгармачылык жагдайында, бир кый-
ла музыкалык образдуулук өсүү менен бирге, образ-
дуулуктун контрастуулугуна да, бир канча кеңири кон-
цепциялуу аракетте өнүгүү болгон. Алардын бири 
экинчиси менен стимулдаштырылууда болду.  

Элдик аспаптык күү жанрларынын көп кырдуу-
лугу, алардын жашоо сферасын кеңейтүүгө түрткү 

берген. Мына ушундай жетишкендиктер менен, кыр-
гыз элдик аспаптык аткаруучулук өнөрү көркөм 
жанрдуулуктун катарында, өз алдынча өнүгүү менен 
орчундуу орунга ээ. Мына ушуну менен, ал аспаптык 
тематизмге, күүлөрдүн композициялык бирдиктүү 
өнүгүү принциптерине, алардын кайрыктарынын кон-
трастуу түрдө калыптануусуна кандайдыр бир дең-
гээлде өзүнүн таасирин бербей койгон эмес. 

Комуз күүлөрүнүндө (камбаркандарда, кербез-
дерде ж. б.) тематизм түшүнүгү бирдей эмес. Эгерде, 
Камбаркандарда (ички бөлүктөрүндө) кандайдыр ага 
мүнөздүү ыргактуулук өкүм сүрүү менен бирге, об-
раздуулукка бай келсе, көпчүлүк программалуу күү-
лөрдө (Токтогулдун “Тогуз кайрык”, элдик күү “Беш 
кайрык ж.б.) негизги обондук тема, образдуулуктун 
үрөнү катары эсептелүү менен, вариациялык кайрык-
тар мүнөзү сакталууда. Күүлөрдүн өнүгүү ыкмасын-
да, образдуулук мүнөздөрдүн алмашуулары, кайрык-
тардын контрасттуулугу тематизмдин өзгөчөлүгүнө 
алып келет. Мисалы, Ы.Тумановдун “Жеңиш”, “Боз 
салкын” аттуу күүлөрүнүн бөлүмдөрүндөгү контраст-
туу образдардагы мүнөздөрдү салыштырсак болот. 

Аспаптык күүлөрдүн мындай образдуулуктагы 
мазмундуулугу, чыгармачылыкта тематизмдин жаңы 
үлгүлөрүн изденип табууга жана анын бөлүктөрүнүн 
контрастуу түрдө өнүгүү биримдигине түрткү берет. 
Тематикалык үрөндүн өнүгүүсү ар кандай түрдө: бий 
мүнөзүндө, имитация формасында, рондо же вариа-
ция жолунда болушу мүмкүн. Бирок, ошондой болсо 
да, алардын өнүгүүнү көздөгөн максаты – образдуу-
луктун биримдиги болуп эсептелет. Ошол образдуу-
луктун айкалышуусу эмоционалдык жана динамика-
лык сапаттарга жараша болуп өтөт. 

Элдик аспаптык күүлөрдүн образдуулук мүнөз-
дөрүн бийлерден, тематикалуулугунан, программа-
луулугунан табууга болот. Ошондой болсо да, образ-
дуулуктун контрасттуулугунун аркасы менен, ар бир 
күүнүн кайрыктарынан эмоционалдык ой толгоолору 
ачык-айкын билинип турат. Ошондуктан, компози-
тордук изденүүнүн натыйжасында, тематикалык ма-
териалдын жалпы түзүлүшүнүн, өнүгүүсүнүн конт-
расттуулугун табууга мүмкүн. 

XXI кылымдагы элдик аспаптык күүлөрдүн түр-
дүү формаларда: бий мүнөздүүлүктү, вариациялуу-
лукту, импровизациялуулукту өзүнө камтуу менен 
бирге өнүгүүсүн айтууга болот. Бул элдик аспаптык 
күү жанрларынын, программалуулугу ж.б. күүлөрдүн 
көпчүлүгүнө мүнөздүү. Программалуу күүлөрдөн, 
биз вариациялык формаларды көп кездештиребиз. 
Мына ошол, өткөн кылымдардагы элдик музыкант-
аткаруучулардын чыгармачылыгында, тарыхый чы-
гармачыл тажрыйбалуулуктун кийинки муундарга 
таасирдүү түрдө өтүүсүн айтууга болот. Алардын чы-
гармачылыгында жана аткаруучулук өнөрүндө, жа-
шоо-тиричиликке шартталган жаңы жанрлар, жаңы 

концерттик тибиндеги өнөрдүн аткаруучулук чебер-
чилиги өсүп чыгууда. 

XIX-XX кылымдарда аспаптык чыгармачылык-
тын (комузчулуктун, темир ооз комузчулуктун, кыл 
кыякчылыктын, чоорчулуктун, сурнайчылыктын, 
кернейчиликтин ж. б.) өнүгүүсү өзгөчө болуп өтөт. 
Элдик аспаптардын спецификасы жана алардын көр-
көм колдонулуучу мүмкүнчүлүктөрү алдыга жылат. 
Өзгөчө комузчулук күүчүлүк өнөрү өнүгүү менен, 
анын репертуары кеңейет. Ошондой болсо да, элдик 
аспаптардын спецификасы, жана алардын көркөм-
кооздук каражаттарын колдонуу мүмкүнчүлүктөрү 
салттуулуктун чегинде өнүгө алат. Мына ушуга бай-
ланыштуу, элдик аспаптардын тигил же бул жанр бо-
юнча өнүгүүсү болуп өтөт. Мисалы, комузчулук күү-
чүлүк ѳнѳр өзүнүн фольклордук жана профессионал-
дык салттуулукта өнүгүүсүндө өзгөчө байкалат. 

Комуз күүлөрү аспаптык стилдик, көлөмдүк 
жана мазмундук жагынан жаңы түрлөрүн өзүнө кам-

тыйт. Ошондуктан, бул аспап боюнча концерттик ат-
каруучулук мүнөздүү күүлөр жаралган. Аларды атка-
руучулук жаңы ыкмалары, жаңы стилдери шарттуу 
түрдө өнүгүү жолунда болууда. 

Жогоруда айтылгандай, элдик аспаптык музыка 
өзүнүн жанрдык системасы боюнча ачык байкалууда. 
Бул жагдайда, ал өзүнө өтө зор этникалык маалымат-
тарды камтуу менен бирге, спецификалык формалар-
га ээ. Элдик аспаптык музыкасынын жанрдык систе-
масы түздөн түз айлана-чөйрөнү чагылдырат. Негизи-
нен музыкалык жанрдык системасы, музыкалык эт-
ностун, этномаданияттын бир бөлүгүнөн болуп эсеп-
телет. Кыргыз элдик аспаптык музыкасы, өз алдынча 
системадагы бир бүтүндүүлүктөгү жана туруктуулук-
тагы жанрлардын бир түрү. Ал эки формада: фольк-
лордук жана оозеки салттагы профессионалдык өнү-
гүүсүн жүргүзүүдө. Тигил дагы, бул дагы формасын-
да элдик аспаптык музыкасы үч жанрдык топторго 
бөлүнөт: 

 

Элдик аспаптык күү жанрлары өзүнө гана тиешелүү мүнөздүүлүккө жана өзгөчөлүккө ээ болушат. Жого-
руда айтылгандай элдик аспаптык музыкасында түштүк жана түндүк аймактарына мүнөздүү жанрдык систе-
масын айтууга болот. Аларды ар бир өзүнчө система катары карап, түштүк жана түндүк жанрдык системасында 
ар биринин өзүнө мүнөздүү диалектисине байланыштуу салыштырса болот.  

Элдик аспаптык музыканын өнүгүү эволюциясындагы жанрдык өзгөчөлүктөрү боюнча төрт түрдүү болуп 
бөлүнөт: обондук, эпикалык, лирикалык жана бий мүнөздүүлүккө. Алардын ар бири өзүнчө системаларга ээ. 
Элдик аспаптык күүлөрдүн түрдүү жанрдагы жана мүнөздөгү көптөгөн үлгүлөрү бар. Мисалга алсак: 

№ Жанрлар Күүлѳр 

1. Обон күүлѳр “Селкинчек”, “Кыздардын арман күү”, “Карачач Зейнеп”, “Күңѳтай”, “Секет-
пай”, “Турумтай”, “Сайракан” ж.б. 

2. Эпикалык мүнѳздүү күүлѳр “Эски Бѳкѳй”, “Манас”, “Семетей”, “Кожожош мерген”, “Шырдакбектин боз 
жорго”, “Ак кочкор каңкы”, “Сары-Үңкүр” ж.б. 

3. Бий мүнѳздүү күүлѳр Муратаалынын “Орус күү”, “Терс кагыш”, Актан Тыныбеков “Бий күү” ж.б. 

4. Лирикалык күүлѳр Муратаалы “Бурулча”, Токтогул “Кыз кыял”, “Кыз ойготоор”, Карамолдо 
“Булчанын ой селки” ж. б. 

1. Обон мүнөздүү күүлөр (койчулардын, 
жылкычылардын ж.б. аспаптык анча 
чон эмес күүлөр).

2. Салттуу программалуу күүлөр 
(кандайдыр бир болгон окуяны 
чагылдырган, бир бүтүндүү ойду 
түшүндүргөн күүлөр).

3. Залкар же кара күүлөр (көлөмдүү бир 
нече бөлүмдүү, классикалык күүлөр)

Бул күүлѳрдү элдик аспаптык музыкасында өз 
алдынча жанрдык системаларга киргизүүгө болот. 
Кыргыз элдик аспаптык музыкасынын эволюциясын 
кароодо, биз төрт маселеге көңүл бурабыз: 

1. XX кылымдын башында музыка таануучу жа-
на этнограф А.В. Затаевич тарабынан кыргыз элдик 
аспаптык күүлөрүнүн жана обондорунун ноталык жа-
зылмаларынын жүргүзүлүүсү. Ал, алгач 1924-жылы 
Москвада билим алган кыргыз жаштарынын аткаруу-
сунда, элдик обон-күүлөрүнүн сегиз үлгүсүн жазып 
алган. Затаевичтин кыргыз фольклорун жазып алууга 
экинчи жолу 1928-жылы кайрылган. Бул жолу ал, 
республикалык агартуу боюнча Элдик комиссариа-
тынын чакыруусу менен келип, кырктан ашык элдик 
музыкант-аткаруучулардан обон-күүлөрүнүн көптө-
гөн үлгүлөрүн жазып нотага түшүргөн. Бул жолку 
аспаптык обон-күүлөрдүн жыйнагы “Кыргыздын 250 
аспаптык күүлөрү жана обондору” деген аталышта 
1934-жылы басмадан жарыкка чыккан. Ал эми, 1936-
жылы А. В. Затаевичтин нотага түшүрүп жазып алган 
400дөн ашык кыргыз аспаптык күүлөрүнүн жана 
обондорунун жыйнагы, кийинчерээк, 1971-жылы 
“Кыргыздын аспаптык күүлөрү жана обондору” деп 
аталып басмадан жарык көрүшү. “70-тен ашык кыр-
гыз күүлөрүн П.Ф.Шубин кыргыз элдик оркестрине 
иштеп чыгып ойнолот” - деп жазган өзүнүн эмгегинде 
А.Абакаров, А.Комаров [2, 43-б.]. 

2. Өткөн кылымдын 60-80-жылдарында, элдик 
аспаптык күүлөрдүн көптөгөн үлгүлөрүнүнүн Кыр-
гыз радиосунун Алтын казынасына жаздырылып алы-
нышы. Бул мезгилдерде элдик музыкант-аткаруучу-
лар тарабынан радиодон жана магниттик касеталар-
дан угуу аркылуу элдик аспаптык күүлөрдү өздөштү-
рүүнүн жүргүзүлүшү; 

3. 80-жылдардан баштап, комуз күүлөрүнүн 
нотага түшүрүлүп, жыйнак катары М. Бейшенбиев-
дин [5], Б. Алагушов менен Т. Медетовдун [4], жана 
Т. Чыналиевдин (кол жазмасы), Ч. Исабаевдин [7] 
эмгектери жарык көрдү. Ал эми, Б. Алагушов тара-
бынан кыргыздын элдик аспаптары жана аспаптык 
күүлөрүнүн ноталык жазылмаларынын 2 томдук ан-
тологиясы басмадан жарык көрүшү [3]. 

4. XXI кылымдын башындагы элдик аспаптык 
күүлөрүнүн аудио жана видео жазылмаларынын жүр-
гүзүлүшү.  

Кыргыз элдик аспаптык күүлөрүнүн өнүгүүсү 
боюнча изилдөөлөр боло элек. Аспаптык музыка бо-
юнча кээ бир маселелери: добуш бийиктик ченемде-
ри, ладдык, метроритмикалык, фактуралык, структу-
ралык ж.б. боюнча изилдөөлөр алдыда турат.  

Учурда, интернет баракчасында кыргыз жаш та-
ланттуу комузчулардын репертуарында кеңири орун 
алышы бизди кубандырбай койбойт. Бул комуз күү-
лѳрүнүн жанрларынын жанданышы жана интернет 
баракчасынан реклама болуп жайылышы болуп сана-
лат. Күүлѳрдүн ансамблде эки адамдын аткаруусу жа-
на ошол эле күүлѳрдүн ар тараптуу жанрларынан ко-
шулуп кооздолушу менен бирдикте, профессионал-
дуу түрдѳ кол ойнотуп аткарып, ар түрдүү чертүү ык-
маларын колдонуу, бул кыргыз элин кызыктыруу ме-
нен ѳзүнѳ тартуу болуп эсептелинет. Алсак, жанрдын 
жанданышынын күбөсү катары эки мисалды келтир-
сек туура болот. Биринчи мисал, жаш ырчы кыз, 
Кыргыз Республикасынын эмгек сиңирген артисти 
Гүлзада Рыскулова. “Манас” эпосунун текстинен ай-
рым үзүндүлөрдү ушул эпостун обондук мотивине са-
лып эстрадалык ансамблдин коштоосунда жеке со-
лист катары концерттерде ырдап чыкты. Угуучулар 
аны жактырышып жылуу кабыл алышты. Улуу “Ма-
нас” дастанынын терең мазмундуу текстин эстрада-
лык стил менен ырдап чыккандыгына карабастан, ыр-
чынын вокалдык жана артистик чеберчилигине, жак-
шы коюлган үн менен музыкалуу аткаргандыгына 
ынанууга болот. Эпос-дастан жанрынын заманбап 
трансформацияланышынын экинчи мисалы катары, 
Кыргыз Республикасынын эл артисти, искусство таа-
нуу илимдеринин доктору, Токтогул атындагы мам-
лекеттик сыйлыгынын лауреаты Роза Аманованын 
“Куманбек” дастанын толук, түрдөгү текст менен же-
ке өзү кара сөздүү комментариялары менен ырдаган 
вариантты жана ошондой эле ал жетектеген “Маржа” 
ырчы кыздардын тобу комуз менен моноансамбль тү-
рүндө бир-бирден кезектешип аткаргандыгын белги-
леп кетүү зарыл. Андыктан, жыйынтыктап айтканда, 
кыргыздын салттуу эл чыгармачылыгында эпос-дас-
тан жанры заманбап коомдун маданий-интеллектуал-
дык жактан өсүп-өнүгүшүнө ылайыктуу трансфор-
мацияланып музыкалык ресурстары өөрчүп, өзгөртүү 
процессинде келе жатат деп айтууга болот. 

Жогоруда айтылгандарды жыйынтыктоо менен, 
кыргыз элдик аспаптык күүлөрүнүн эволюциялык 
өнүгүүсүндө, төмөндөгүдөй маселелерди баса белги-
лөөгө көңүл буруу зарыл: 

 Элдик аспаптык күүлөрдүн жанрларынын 
жана түрлөрүнүн байыртадан бери салттуу түрдө өнү-
гүп келиши; 

 Элдик аспаптык музыкасынын өнүгүү эволю-
циясындагы өз алдынча жанрдык системаларга бөлү-
нүшү; 

 Элдик аспаптык музыканын антологиялык 

системалык белгилерге: бир бүтүндүүлүккө, түрдүү 
мүнөздүүлүккө жана жанрдуулукка ээ болушу; 

 Элдик аспаптык аткаруучулуктун фольклор-
дук жана профессионалдык салттуулугунун өнүгүшү;  

 Элдик аспаптык музыкасынын өнүгүүсүн 
мындан ары сактоо жана жайылтуу илгертеден келе 
жаткан салттуу “устат-шакирттик” жолунун негизин-
де билим берүү. 

